«Валют-Транзит Банк»  АҚ-ғы жағдай туралы ақпарат    

Агенттік Басқармасының ««Валют-Транзит Банк» акционерлік қоғамына ұлттық және шетел валютасында банктер жүзеге асыратын банктік және өзге де операцияларды жүргізуге берілген лицензияны қайтарып алу туралы» 2006 жылғы 26-желтоқсандағы № 315 қаулысымен, банктік операцияларды қолданылып жүрген заңнаманы жүйелі түрде (қатарынан он екі күнтізбелік ай ішінде  үш рет және одан артық) бұза отырып жүзеге асырғаны, төлем және аударым операциялары жөніндегі шарт бойынша міндеттемелерін жүйелі (қатарынан он екі күнтізбелік ай ішінде  үш рет және одан артық)  түрде тиісінше орындамағаны, пруденциалдық және сақтауға міндетті басқа да нормалар мен лимиттерді жүйелі түрде (қатарынан он екі күнтізбелік ай ішінде  үш рет және одан артық) бұзғаны, «Қазақстан Республикасындағы банктер және банк қызметі туралы» Қазақстан Республикасының Заңының  40-бабында белгіленген банкпен ерекше қатынаста болған тұлғаларға жеңiлдiк шарттарын ұсынуға тыйым салуды бұзғаны, уәкілетті органға біле тұра шынайы емес есеп берулер мен мәліметтерді ұсынғаны, нормативтік құқықтық кесімдерді жүйелі түрде (қатарынан он екі күнтізбелік ай ішінде  үш рет және одан артық) бұзғандығы не уәкілетті органның жазбаша ұйғарымдарын жүйелі түрде (қатарынан он екі күнтізбелік ай ішінде  үш рет және одан артық) орындамағаны үшін ВТБ-не банктік заңнамада ұлттық және шетел валютасында көзделген операцияларды жүргізуге берілген лицензия қайтарып алынды.

«Қазақстан Республикасындағы банктер және банк қызметі туралы» Қазақстан Республикасының Заңының (бұдан әрі – Банктер туралы Заң)  47-бабының 6-тармағына сәйкес уәкілетті орган банкке банк операцияларын жүргізуге берген лицензиясын (лицензияларын) қайтарып алғаннан кейін банктің уақытша әкімшілігін (уақытша басқарушы) тағайындайды. Осыған байланысты Агенттік Төрағасының 26.12.06ж. № 470 бұйрығымен Банкті басқаратын барлық органдардың өкілеттігі берілген Банктің уақытша әкімшілігі тағайындалды. ВТБ-тің осының алдында іс-қимыл жасаған басқару  органдарының өкілеттілігі уақытша тоқтатылады. 
Банктер туралы Заңның 48-1-бабына сәйкес барлық банктік операцияларды жүргізуге берілген лицензиясы кері қайтарып алынған банк банктік немесе өзге қызметті жүзеге асыруға құқықсыз, уәкілетті органның нормативтік құқықтық кесімдерінде көзделген шығыстарға байланысты жағдайлардан басқа жағдайда бар банк шоттары бойынша барлық операцияларды тоқтатуы міндетті.   
Қолданыстағы заңнамада мыналар көзделген, банк кері қайтару және уақытша әкімшілік тағайындалған сәттен бастап банктік қызметті жүзеге асыруды, оның ішінде уақтыша әкімшіліктің қызметін қамтамасыз етуге және банкке түсіп жатқан ақшаны есептеуге байланысты  ұйымдарды ұстау шығындарға байланысты жағдайлардан басқа жағдайда бар шоттар бойынша барлық операцияларды тоқтатады. 
Уақытша әкімшілік қызметінің негізгі мақсаты банктің мүлкінің сақталуын қамтамасыз ету және ВТБ-ін басқаруды қамтамасыз ету жөніндегі іс-шараларды жүзеге асыру болып табылады. 

Банктер туралы Заңның 47-бабына сәйкес уәкілетті орган банктік операцияларды жүргізу лицензиясын қайтарып алғаннан кейін он жұмыс күні ішінде заңнамалық тәртіппен белгіленген банк қызметін еріксіз тоқтату (тарату) туралы  сотқа өтініш береді. 
Осыған байланысты Агенттік белгіленген заңнамалық тәртіппен ВТБ-ін еріксіз тарату туралы сотқа талап-арыз береді. 
Сот банкті тарату туралы шешім шығарған және Агенттік банкті тарату комиссиясын тағайындаған кезең ішінде  банк қызметі уақытша әкімшіліктің басшылығымен жүзеге асырылады.   
  Қазіргі уақытта ВТБ-інің уақытша әкімшілігі мынадай бірінші кезектегі іс-шараларды жүзеге асырады, оның ішінде:
Банк басшылығынан барлық мөрлерді, штамптарды, клише және пломбирлерді, банктің барлық құжаттарын, банктің жеке меншік және кепіл мүлкін, ақпаратты, бағдарламалық қамтамасыз етулерді электронды тасымалдағыштарды, сондай-ақ өзге де бар құндылықтарды  қабылдау;
Банктің кассасы мен оның филиалдарындағы барлық ақшалай және өзге құндылықтарға ревизия жүргізу, сондай-ақ корреспонденттік және ағымдағы шоттардың қалдықтарын салыстыру;
Банктің баланстық (тыс) активтерге және міндеттемелерге, бар шарттарға, кредиттік досье және басқа құжаттарға түгендеу жүргізу;
Банкке түсіп отырған аударым арқылы жасалатын және қолма-қол ақшаны есептеуді және қолданыстағы заңнамада көзделген өзге іс-қимылдарды  бақылау. 

Банктер туралы Заңның 73-бабының 1-тармағының 3-тармақшасына сәйкес сот банкті еріксіз тарату туралы іс қозғаған күннен бастап кредиторлардың ВТБ-не қоятын талаптары банкті ұстайтын ағымдағы шығыстарға байланысты талаптардан басқасында тек тарату өндірісі кезінде көрсетілуі мүмкін. 
Банкте тарату процесінің басталуы соттың банкті еріксіз тарату туралы шешімі заңды күшіне енген күннен басталады деп есептеледі.  

  ВТБ-ні еріксіз тарату туралы соттың шешімі заңды күшіне енгеннен кейін Агенттік Басқармасының 25.02.06ж. № 40 (бұдан әрі - № 40 Ереже) қаулысымен бекітілген Қазақстан Республикасындағы банктерді еріксіз тарату ережесіне сәйкес оның филиалдары мен өкілдіктерін ескере отырып, тарату комиссиясын құруы міндетті. 

Тарату комиссиясы тағайындалған күннен бастап оған таратылатын банктің мүлкін және істерін басқару жөніндегі өкілеттіктері көшеді.  Тарату комиссиясы банктің істерін аяқтау үшін, оның ішінде оның кредиторлары мен акционерлерімен есеп айырысуды қамтамасыз ету үшін шаралар қабылдайды, таратылатын банктің атынан іс-қимыл жасайды және өзінің құзыретіне кіретін мәселелер бойынша дербес шешімдер қабылдайды.  
№ 40 Ереженің  19-тармағының 1) тармақшасына сәйкес тарату комиссиясы тағайындалған күннен бастап он жұмыс күні ішінде Қазақстан Республикасының Әділет Министрлігінің ресми баспа басылымдарында тәртіпті, талаптарды (өтініштерді) қою мерзімдерін және кредиторлар өздерінің талаптарын қоятын мекен-жайды көрсетіп мемлекеттік және орыс тілдерінде банкті мәжбүрлеп тарату туралы ақпаратты жариялайды.

№ 40 Ереженің  7-тармағының 7) тармақшасына сәйкес банкті мәжбүрлеп тарату туралы соттың шешімі шыққан күннен бастап және банкті тарату процесі аяқталғанша осы банкке қатысты барлық мүліктік талаптар қатысушы-банктің депозиторларына төленуге жататын сома мөлшеріндегі кепілдік беру бойынша ұйымдардың талаптарын қоспағанда,  осы сәттен бастап тек тарату комиссиясына қойылуы және осы Ережемен және Қазақстан Республикасының заңнамасымен белгіленген тәртіппен қаралуы мүмкін.
ВТБ депозиттерге міндетті кепілдік беру жүйесінің қатысушысы болып табылады және оны мәжбүрлеп таратқан жағдайда «Қазақстан депозиттерге кепілдік беру қоры» АҚ (бұдан әрі - Қор) депозиторларға депозиті бойынша сыйақыны қоспай қалдық сомасын төлеуге кепілдік береді, бірақ кепілді өтемақының барынша жоғары сомасынан аспайтын мөлшерде. 

Мәжбүрлеп тартылатын банктің депозиторларына төлем жасау механизмі  2007 жылғы 01 қаңтардан бастап «Қазақстан Республикасының екінші деңгейіндегі банктерінде орналастырылған депозиттерге міндетті кепілдік беру туралы» Қазақстан Республикасының Заңымен (бұдан әрі – Кепілдік беру туралы Заң ) анықталады, оған сәйкес Қордың бір қатысушы-банктегі кепілді депозиттері бойынша тұтас кепілді өтемнің барынша жоғары мөлшері жеті жүз мың теңгені құрайды. 

Қор Кепілдік беру туралы Заңның 21-аббына сәйкес соттың шешімі заңды күшіне енген күннен бастап он төрт жұмыс күні ішінде Қазақстан Республикасының барлық аумағында таратылатын мерзімдік баспа басылымдарында мемлекеттік және орыс тілдерінде қатысушы-банкті мәжбүрлеп тарату және кепілді өтемді төлеуді жүзеге асыратын агент-банктің (не агент-банкті таңдау мүмкіндігі болмаған жағдайда Почтаның ұлттық операторының) атауын көрсетіп, кепілді өтемді төлеудің басталуы, төлемнің кезеңі мен орны (орындары) не  Кепілдік беру туралы Заңның 23-бабымен көзделген  жағдайда кепілді өтемді төлеуін бастау мерзімін ұзарту жөнінде  ақпаратты жариялау арқылы хабардар етеді.

Қор кепілді өтемді төлеу мерзімін ұзартқан жағдайында депозиторларды төлем жасаудың басталуы, кезеңі, орны (орындары) және төлем жасау шарттарымен Қазақстан Республикасының барлық аумағында таратылатын мерзімдік баспа басылымдарында мемлекеттік және орыс тілдерінде ақпаратты жариялау арқылы қосымша ақпараттандырады.

Аталған ақпаратты депозитор Қордың өзінен алуға құқылы.

ВТБ депозиторы банкті мәжбүрлеп таратқан жағдайда, кепілді өтемді төлеу басталғаны туралы хабарландыру шыққан күннен бастап алты ай ішінде агент-банкке кепілді өтемді оған төлеу жөнінде жазбаша өтініш беруге құқылы, ол өтінішке банк шоты шарттарының және (немесе) банк салымының және (немесе) салым құжаттарының тұпнұсқасы мен олардың көшірмесі  қоса берілуі тиіс. Агент-банк депозитор өзінің тұлғасын куәландыратын құжатты ұсынғанда ғана кепілді өтемді төлеуді жүргізеді.

Таратылатын ВТБ депозитор талаптарының құқығы расталғанда, агент-банкке құжаттар түскен күннен бастап бес жұмыс күнінен кешіктірмей агент-банк кепілді өтемді төлейді.

Депозитор алты ай өткеннен кейін кепілді төлемді алу үшін Қорға өтініш беруге құқылы.

Мәжбүрлеп таратылатын қатысушы-банк депозиторға байланысты кредитор немесе гарант ретінде болғанда, кепілді өтем мөлшері кепілді депозиттің сомасы мен аталған қатысушы-банктің қарсы талап сомасын есепке алу нәтижесі бойынша пайда болған айырма сомасына қарай анықталады.

Банктер туралы Заңның 74-1-бабымен белгіленген тәртіп және кезек бойынша ВТБ тарату комиссиясы тарату массасынан салымның қалған сомасы мен жеке тұлғалардың депозиттері бойынша есептелген сыйақы сомасын қайтаруға тиіс, Банктер туралы Заңға сәйкес жеке тұлғалардың депозиттері мен ақша аударымы бойынша талаптары, жинақтаушы зейнетақы корлардың зейнетақы активтері есебінен жүзеге асырылатын депозиттер бойынша талаптары, «өмірді сақтандыру» саласы бойынша тартылған қаражаттар есебінен жүзеге асырылған сақтандыру ұйымдардың депозиттері бойынша талаптар төртінші кезекте қанағаттандырылады. 

Бұл ретте, әр кезектің талаптары алдындағы кезектің талаптары толық қанағаттандырылғаннан кейін қанағаттандырылады. Бір кезектің кредитор талаптарын қанағаттандырғаннан кейін таратылатын банктің ақшасы және (немесе) басқа мүлігі осы кезек кредиторы арасында бір уақытта қанағаттандыруға жататын талаптар сомасына пропорциональді бөлінеді.

Сонымен қоса, Қазақстан Республикасының Азаматтық кодексінің 51-бабының 6-тармағына сәйкес таратылатын заңды тұлғаның мүлігі жетпегендіктен қанағаттандырылмаған кредиторлар шағымдары, сондай-ақ тарату балансын бекіткенге дейін өтініштенбеген талаптар өтелген болып саналатынына  назар аудару қажет.

Сондықтан, ВТБ депозиторы:

1) Заңның 21-бабымен белгіленген тәртіп бойынша Қордан кепілді өтемді алу үшін:

- кепілді өтемді төлеу басталғаны жөнінде хабарландыру шыққан күннен бастап 6 ай ішінде - агент-банкке (Почтаның ұлттық операторына);

- аталған 6 ай өткеннен кейін - Қорға өтініш беруі қажет.

2) қалған талаптарды алу үшін № 40 ереженің 19-тармағының 1) тармақшасына сәйкес тарату комиссиясымен  белгіленген екі айдан кем емес болмайтын мерзім ішінде жазбаша өтінішпен және растайтын құжаттардың көшірмелерін қоса беріп – ВТБ – тарату комиссиясына өтініш беруі қажет.

Сондай-ақ ВТБ клиенттері барлық мәселелер бойынша уақытша әкімшліктің Төрағасы Т.З. Тұрсыновқа мынадай мекен-жай бойынша: Қарағанды қ., Бұхар-жырау даңғ., 32, сондай-ақ аумақтағы ВТБ тікелей филиалдарында болатын уақытша әкімшіліктің басшыларына өтініш беруге құқылы екенін хабарлаймыз. 
